
 

 
 
 
 

ᐅᖃᐅᓯᒃᓴᑦ 
 

ᑕᕝᕚᑭᒧᑦ ᐋᔩᖃᑎᒌᖕᓃᑦ ᐋᓐᓂᐊᖃᖕᓇᙱᑦᑐᓕᕆᓂᕐᒧᓪᓗ 

ᑮᓇᐅᔭᑦ ᓄᓇᕗᒻᒧᑦ  

ᐅᑐᐱᕆ 18, 2024 

ᐃᖃᓗᐃᑦ, ᓄᓇᕗᑦ   

ᐅᓪᓗᒥ, ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᔮᓐ ᒪᐃᓐ ᓴᖅᑭᑎᑦᑎᓪᓗᓂ ᐅᑯᓂᖓ 

ᐅᖃᖅᓯᒪᔪᓂᒃ:  

"ᑐᓴᖅᑎᑦᑎᔪᒪᕗᖓ ᐱᒻᒪᕆᐊᓗᖕᒥᒃ ᓄᑖᙳᕆᐊᖅᓯᒪᔪᒥᒃ ᐱᔾᔪᑎᖃᖅᖢᓂ ᓄᓇᕗᒻᒥᐅᑦ 

ᑲᔪᓰᓐᓇᖅᑐᒥᒃ ᐋᔩᖃᑎᒌᖕᓂᕆᔭᖏᓐᓂᒃ ᑲᓇᑕᒥᐅᓄᑦ ᐱᖓᓱᓄᑦ ᐊᖏᓛᓄᑦ ᑕᕝᕚᑭᓕᕆᔨᓄᑦ. 

ᓄᓇᕗᑦ, ᐱᓕᕆᖃᑎᖃᖅᓱᑎᒃ ᐊᓯᖏᓐᓂᑦ ᐊᕕᑦᑐᖅᓯᒪᔪᓂᑦ ᐅᑭᐅᖅᑕᖅᑐᒥᓪᓗ, ᐱᓕᕆᐊᖃᖅᑐᑦ 

ᐅᑎᖅᑎᑦᓯᓂᕐᒥᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᑭᖏᓐᓂᑦ ᐊᑦᑐᐊᓂᓕᓐᓂᑦ ᑐᐹᑭᒧᑦ-

ᐊᑦᑐᐊᓂᓕᓐᓄᑦ ᐋᓐᓂᐊᓄᑦ. ᑖᓐᓇ ᐱᔾᔪᑕᐅᔪᖅ ᓴᖅᑭᓯᒪᔪᖅ ᑕᒻᒪᕐᓂᕋᖅᑕᐅᓪᓗᑎᒃ ᐱᓕᕆᔾᔪᓯᑦ 

ᑎᐹᓕᕆᔨᓄᑦ 1950−ᒥ 1980−ᒧᑦ, ᐱᑎᑦᑎᓪᓗᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐊᑭᓕᖅᓱᕆᐊᓕᖕᓄᑦ. ᐃᓚᐅᖃᑕᐅᓯᒪᔪᒍᑦ ᐊᖏᖃᑎᒌᒃᑎᑦᑎᓇᓱᖕᓂᕐᒧᑦ ᐱᕙᓪᓕᐊᓂᕐᒥ ᑕᐃᑰᓇ 

ᑲᒻᐸᓂᒋᔭᐅᔪᑦ ᐊᑭᓕᒃᓴᖃᐅᑎᖏᓐᓄᑦ ᐋᖅᑭᒃᑕᐅᓯᒪᔪᓄᑦ ᐱᖁᔭᖅ ᑖᒃᑯᐊ ᐊᑭᖏᑦ 

ᐅᑎᖅᑎᑕᐅᖁᓪᓗᒋᑦ ᐅᑭᐅᑦ ᑕᓪᓕᒪᑦ ᐊᓂᒍᖅᑐᓂᒃ. 

ᓄᓇᕗᒻᒥᐅᖑᓪᓗᑕ, ᑐᑭᓯᐅᒪᔪᒍᑦ ᐊᒃᑐᐃᕐᔪᐊᕐᓂᖓᓂᒃ ᓱᐴᖅᑐᖃᑦᑕᕐᓂᖅ 

ᐋᓐᓂᐊᖃᖅᑕᐃᓕᒪᓂᑦᑎᓐᓄᑦ. ᐅᐱᒍᓱᒃᐳᖓ ᓄᓇᕗᑦ ᐃᓚᒋᔭᐅᖕᒪᑦ ᑖᒃᑯᓄᖓ 

ᑲᑐᔾᔨᖃᑎᒌᒍᑕᐅᓪᓗᑎᒃ ᐱᓇᔪᒃᑕᐅᔪᓄᑦ ᕿᓂᖅᖢᑎᒃ ᒪᓕᒐᓕᕆᓂᕐᒥᒃ ᐊᒻᒪ ᐱᐅᓂᖅᓴᓂᒃ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓴᖅᑭᑉᐸᓪᓕᐊᔪᓂᒃ ᓄᓇᓕᑦᑎᓐᓄᑦ. 

ᓄᓇᕗᑦ ᐃᑲᔪᖅᑐᐃᑦᑎᐊᖅᑐᖅ ᑐᒃᓯᕋᐅᑕᐅᓯᒪᔪᒥᒃ ᐸᕐᓇᐅᑎᒥᒃ ᐋᖅᑭᒃᑕᐅᓯᒪᔪᒥᒃ 

ᐱᔭᐅᔾᔭᐃᖅᓯᓇᓱᒃᖢᑎᒃ ᑮᓇᐅᔭᕐᔪᐊᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔾᔪᑎᑦᑎᓐᓄᑦ − 

ᑮᓇᐅᔭᑦ ᐱᕐᔪᐊᖑᓪᓗᑎᒃ ᐱᐅᓯᒋᐊᕈᑎᒃᓴᑦ ᑲᒪᒋᔭᐅᔾᔪᑎᓄᑦ ᐊᒻᒪ ᑲᒪᒋᔭᐅᔾᔪᑎᓄᑦ ᓄᓇᕘᒥ. 

ᑎᓕᐅᖅᐸᕗᑦ ᑎᐹᓕᕆᔨᐅᔪᑦ ᐃᑲᔪᖅᑐᐃᖁᓪᓗᒋᑦ ᑖᔅᓱᒥᖓ ᐸᕐᓇᒍᑕᐅᔪᒥᒃ ᐊᑲᐅᔪᒃᑯᑦ 

ᐋᖅᑭᒃᓯᔾᔪᑕᐅᖁᓪᓗᒍ ᑖᓐᓇ ᐱᑕᖃᑯᑖᒃᑐᖅ ᐱᔾᔪᑎ. ᑭᓯᐊᓂᓕ, ᐊᖏᖅᓯᒪᐃᓐᓇᖅᐳᒍᑦ 

ᐱᓇᓱᐊᕐᓗᑕ ᑐᒃᓯᕋᖅᑕᑦᑎᓐᓂᒃ ᐃᖅᑲᖅᑐᐃᕕᑎᒍᑦ ᐱᔭᕆᐊᖃᕈᑦᑕ. 

ᑖᓐᓇ $32.5 ᐱᓕᐊᓐ ᐸᕐᓇᐅᑎ, ᐱᖃᓯᐅᑎᓪᓗᒍ $95 ᒥᓕᐊᓐ ᑐᓂᔭᖅ ᓄᓇᕗᒻᒧᑦ, 

ᓇᓕᒧᓐᓂᖃᖅᑐᖅ ᐱᓇᓱᐃᓐᓇᖅᑕᐅᔪᒧᑦ ᑲᓇᑕᓕᒫᒥ ᓯᒡᒐᓕᐊᖅᑐᓗᐊᖅᑕᐃᓕᒪᓂᕐᒧᑦ. ᓄᓇᕗᒻᒥ, 

https://laws-lois.justice.gc.ca/eng/acts/C-36/index.html


 

ᐅᖃᐅᓯᒃᓴᑦ ᐊᑐᐃᓐᓇᐅᔪᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

Statements are available in Inuktitut, English, Inuinnaqtun and French on www.gov.nu.ca. 
Uqautit hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔨᒃᑯᑦ 

ᐱᓇᓱᐊᖅᑐᒍᑦ ᒥᑭᓪᓕᕚᓪᓕᑎᑦᓯᓂᕐᒥᑦ ᓯᒡᒐᓕᐊᖅᑐᖃᑦᑕᖅᑐᑦ ᖃᑦᓯᐅᓂᖏᓐᓂᑦ, ᑭᓯᐊᓂ 

ᐃᓕᑕᖅᓯᔪᒍᑦ ᓱᓕ ᐱᔭᑦᓴᖅᑕᖃᓪᓚᕆᑦᑐᖅ. ᑐᕌᕆᔭᕗᑦ ᓴᖅᑭᑎᑦᑎᔪᒪᓂᐅᕗᖅ ᓯᕗᓂᒃᓴᒥᒃ 

ᓱᐴᖅᑐᖅᑐᖃᖃᑦᑕᙱᓪᓗᓂ, ᓇᓗᙱᑦᑎᐊᕈᒪᓂᕐᒥᓄᑦ ᓯᕗᓂᒃᓴᒥ ᐃᓅᔪᒫᖅᑐᑦ ᐱᕈᕐᓗᑎᒃ 

ᐱᑕᖃᙱᑦᑐᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖁᐊᖅᓵᕐᓇᖅᑐᓂᒃ ᐊᒃᑐᐊᓂᓕᖕᓂᒃ ᑕᕝᕚᑭᒥᒃ 

ᐊᑐᖅᐸᖕᓂᕐᒧᑦ. ᑖᒃᑯᐊ ᑮᓇᐅᔭᑦ ᐱᐅᓯᕚᓪᓕᕈᑕᐅᓂᐊᖅᑐᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᓄᓇᕗᒻᒥ ᐊᒻᒪᓗ ᐃᑲᔪᖅᑐᐃᑦᑎᐊᓂᖅᓴᐅᓕᕐᓗᑎᒃ ᓄᓇᓕᖁᑎᑦᑎᓐᓂᒃ. 

ᑖᓐᓇ ᑭᖑᓪᓕᖅᐹᖑᙱᒃᑲᓗᐊᖅᑎᓪᓗᒍ, ᓄᓇᕗᑦ ᐃᑲᔪᖅᑐᐃᕗᖅ ᐱᕙᒌᔭᖅᑕᐅᓯᒪᔪᒥᒃ ᓴᓂᐊᒍᑦ 

ᐊᓯᖏᑦ ᐊᑭᓕᒃᓴᖃᕐᕕᐅᕙᒃᑐᑦ ᐃᓄᑐᐃᓐᓇᐃᓪᓗ ᐊᒃᑐᖅᑕᐅᔪᑦ ᓱᐴᖅᑐᕐᓂᕐᒧᑦ ᐊᒃᑐᐊᓂᓕᖕᓄᑦ 

ᐋᓐᓂᐊᕆᔭᐅᓕᖅᐸᒃᑐᓄᑦ.  

ᓇᓗᙱᓚᖓ ᑕᒪᓐᓇ ᐱᓕᕆᓂᐅᔪᖅ ᖃᓪᓕᕚᓪᓕᑎᑦᑎᓂᐊᕐᒪᑦ ᐅᑎᖅᑎᑦᑎᓂᕐᒧᑦ ᐊᑭᐅᔪᓂᑦ 

ᑐᐹᑭᒧᑦ-ᐊᑦᑐᐊᓂᓕᓐᓄᑦ ᐋᓐᓂᐊᖅᑐᓕᕆᓂᕐᒧᑦ, ᐃᑲᔫᑎᖃᕐᓗᓂ ᓄᓇᕗᒻᒥᐅᓄᑦ ᐊᕐᕌᒎᓂᐊᖅᑐᓄᑦ. 

ᑖᓐᓇ ᐱᓕᕆᐊᖑᕙᓪᓕᐊᔪᒪᔪᖅ ᑮᓇᐅᔭᑎᒍᑐᐊᖑᙱᑦᑐᖅ − ᓴᙱᒃᑎᒋᐊᕈᑕᐅᕗᖅ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔾᔪᓯᑦᑎᓐᓄᑦ ᐊᒻᒪ ᓴᐳᔾᔨᓂᕐᒥᒃ ᓄᓇᕗᒻᒥᐅᑦ 

ᖃᓄᐃᙱᑦᑎᐊᕈᓯᖏᓐᓂᒃ. 

ᐃᑲᔪᖅᑕᐅᔭᕆᐊᖃᕈᕕᑦ ᐃᑲᔪᖅᑕᐅᔭᕆᐊᖃᕈᕕᓪᓘᓐᓃᑦ ᓱᐴᖅᑐᖃᑦᑕᕈᓐᓃᕐᓂᕐᒧᑦ, ᐅᐸᒡᓗᒍ 

ᓄᓇᕗᒻᒥ ᓄᖅᑲᕐᓂᕐᒧᑦ ᐃᑭᐊᖅᑭᕕᒃ ᐋᓐᓂᐊᕕᓕᐊᕐᓗᑎᓪᓘᓐᓃᑦ. 

ᒪ'ᓇ," 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

 

ᑮᓯ ᓚᓱᑦ 

ᑐᑭᒧᐊᒃᑎᑦᑎᔨ, ᑐᓴᐅᒪᔪᓕᕆᔨᒃᑯᓐᓄᑦ 

ᒐᕙᒪᓕᕆᔨᒃᑯᑦ 

867-975-6004 

CLessard2@gov.nu.ca  

https://nuquits.gov.nu.ca/iu
mailto:CLessard2@gov.nu.ca

